
Қазақ тілі апталығында өтілген ашық сабақтың жоспары

1-слайд.Сабақ тың тақырыбы: Зат есім.286-290 жаттығулар
2-слайд.Сабақтың мақсаты:
Білімділігі: Оқушыларға  заттың  атын  білдіретін сөздер  туралы  
ұғым  беріп,сөйлем ішінен сұрақ қоя  білуге үйрету. 
Дамытушылығы: Ақыл-ой,логикалық ойлау жүйесін дамытып,сөздік қорларын жетілдіру,өз бетінше тапсырмаларды орындау арқылы шығармашылық қабілеттерін, белсенділігін  арттырып,  сауатты 
 жазу  дағдысын  қалыптастыру.
Тәрбиелілігі:  Оқушыларды ұйымшылдыққа,ізденімпаздыққа, өз  беттерінше ізденуге,  шығармашылықпен жұмыс істеуге тәрбиелеу. 
3-слайд.Сабақтың әдісі: ой қозғау,сұрақ-жауап,өзіндік жұмыс, сынау сұрақтары, топтастыру.
Сабақтың формасы: топтық
Сабақтың түрі: сайыс
Сабақтың көрнекілігі: интерактивтік тақта
Сабақтың барысы: I. Ұйымдастыру кезеңі
     -Балалар,әр адамның алдына қойған мақсаты болады.Сол мақсатқа жету үшін адам аянбай еңбек етеді.Сол сияқты сендердің де алдарыңа қойған мақсаттарың бар деп ойлаймын.Кім айтады,сендердің мақсаттарың не? (Білім алу)
     Олай болса, біз бүгінгі ашық сабағымызды сайыс түрінде өтеміз.
1-топ «Көкөністер»  тобы
2-топ «Аңдар» тобы
3-топ «Ыдыс-аяқтар» тобы. (әр т оп т опбасшыларын сайлайды)
4-слайд.     II.Үй тапсырмаларын тексеру.283 жаттығу.
1.«Ой қозғау»
Сөз таптарын пысықтау мақсатында семантикалық картамен жұмыс

5-слайд.2.Сөзжұмбақ

1.Үй құсы (қаз)
2.Киіз үйдің бір сүйегі (шаңырақ)
3. Үй жануары (Түйе)
4.Үй құрылысына керек зат (шеге)
5.Үй жиһазы (сандық)
6.Дала қыраны (бүркіт)
7. Ұлттық аспап (домбыра)
III. Жаңа білімді игеру.
Біздің бүгінгі сабағымыздың тақырыбы: Зат есім.
Білесіңдер кім? Не? Сұрағын,
Сөйлемдегі ой иесі боламын. (Зат есім)
6-слайд.а)Зат есімнің ережесіне тоқталу.Зат есім деген не? (Ассоциация)

                                                 Заттың аты

           Жер-су атауы                                                          кім?


Жануарлар
атауы                                         Зат есім                                     кімдер?


жалқы есім                                                                                          жалпы есім  


        Адамның аты                       нелер?                              не?

7-слайд.ә).Оқулықпен жұмыс. «Ой толғаныс»
286 жаттығу.суреттегі құстардың аттарын қатыстырып,сөйлем құрау.
1-топ. Қарлығаш   сөзіне сөйлем құрап,қарлығаш сөзін сөз құрамына талдау.
2-топ. Сауысқан сөзіне сөйлем құрау,зат есімді табу.
3-топ.Қарға сөзіне сөйлем құрау.Бастауыш пен баяндауышты табу.
8-слайд.б)Сергіту минуты:   Күнге қарап қол созамыз,
                                  1,2,3.
                                  Қызғалдақтай ырғаламыз,
                                  1,2,3.
                                  Дөңгеленіп айналамыз,
                                  1,2,3.
                                  Көркем етіп біз жазамыз.
                                  1,2,3.
в)  Дәптермен жұмыс
Күннің жады, тақырыпты жазу.
Көркем жазу минуты.Анам менің -ақылшым.
9-слайд.г) 287 жаттығу.Берілген сөздерді қатыстырып сөйлем құрау.Кім? сұрағына жауап беретін сөздерді сұрақ арқылы табу.
Әже,сауыншы,  дәрігер, жазушы,іні,суретші.
1-топ. Әже, сауыншы .
2-топ дәрігер, жазушы. 
3-топ. Іні,суретші сөздеріне құрайды.
ғ) «Суретті билет» ойыны арқылы топтық жұмыс жүргізу.Әр топтың оқушыларына сурет беріледі.Оған сұрақ қойып,атын атайды.Топтағы оқушылар ақылдаса отырып,қалаған бір суретке 2-3 сөйлемнен құралатын шағын әңгіме құрайды.
10-слайд.д)288 жаттығу.Көп нүктенің орнына керекті зат есімді қойып, көшіріп жазу.
Ойын «Өз үйіне енгіз»
1-топ: Малдың төлдері: қозы,...,...,....,...,...,
2-топ: Аңдар: аю,...,...,...,...,
3-топ: Құстар: бұлбұл,...,...,...,  
11-слайд.е) 290 жаттығу.Өлеңді мәнерлеп оқу.Жалқы есімді табу.Жалқы есімнің ережесіне тоқталу. 
Көрікті өлкеме қарашы,
Тізілген орман, тау, қаласы.
Алтай мен Атырау арасы-
Қазақтың кең байтақ даласы.
12-слайд.ж) Шығармашылық топтық жұмыс 
1-топ. Берілген сөздерге бір әріп қосып, мағынасын өзгертіп, басқа сөз жасау.
Ұста+з, бал+а, аға+ш, ат+а, қала+м, таға+м,ұл+у.
2-топ. «Балдырған» сөздеріндегі сөздерді  пайдаланып, бірнеше зат есім жаз.
(бал,аға,бала,дала,нан,ара,адам)
3-топ.Сандардың орнына әріпті қойып,мақал-мәтелді табу.Зат есімді табу.
Т1, А2, Л3, Н4, Қ5, Р6, Й7, М8, Д9, Ы10, Б11, І12, О13.
1.2.3.1.4.1.       5.2.6.1.2.7.8.2.7.9.10,
11.12.3.12.8.       13.6.1.2.7.8.2.7.9.10.
(Шешуі: Талант қартаймайды,
                Білім ортаймайды)
13-слайд.IV.1)Сынау сұрақтары:
1.Зат есім дегеніміз не?
а)Заттың сынын білдіретін сөздер
ә) Заттың санын білдіретін сөздер
б)Заттың атын білдіретін сөздер
в)Заттың қимылын білдіретін сөздер
2.Зат есімнің сұрақтары:
а) Кім? Не? Кімдер? Нелер?
ә) Не істеді? Қайтті? Не қылды?
б) Қандай? Қай?
в)Қанша? Неше? Нешінші?
3. Зат есімді тап
 а) үлкен, көк, тәтті.
ә) алма, ата, кітап.
б) ұшады, өседі, кесе.
в) үшінші, бір, жиырма бірінші.
4. Сөздерді көпше түрге айналдырып жаз.
Сиыр-
Кітап-
14-слайд.V.Үйге тапсырма:289 жаттығу

